
TALABALARNI TA’LIMIY 
QADRIYATLAR ASOSIDA 
PEDAGOGIK FAOLIYATGA 
TAYYORLASH TIZIMINI 
TAKOMILLASHTIRISHNING 
AHAMIYATI
Choriyeva Surayyo Choriyevna
Termiz davlat pedagogika instituti,
Maktabgacha va boshlang‘ich ta’lim fakulteti
Maktabgacha ta’lim kafedrasi o‘qituvchisi

Annotatsiya: Mazkur maqolada ta’lim qadriyatlarining ijtimoiy va shaxsiy omillarga yo‘naltirilganlik xususiyati tahlil qilinadi. 
Ijtimoiy, jumladan, ta’limiy qadriyatlar shaxsni har tomonlama rivojlantirish, uning qadr-qimmatini yuksaltirish, pedagoglar 
tomonidan shaxs omilining ta’lim-tarbiya jarayonidagi yetakchi subyekt sifatida e’tirof etilishini ta’minlash, unda erkin va 
mustaqil fikrlash hamda ijtimoiy faollik ko‘nikmalarini shakllantirishga xizmat qilishi zarurligi ilmiy asosda yoritilgan.

Kalit so‘zlar: ta’lim, qadriyatlar, ijtimoiy omil, yo‘naltirilganlik, xususiyat, ijtimoiy qadriyatlar, ta’limiy qadriyatlar, qadr-
qimmat, pedagog, ta’lim-tarbiya jarayoni, subyekt, mustaqil fikrlash.
Abstract: This article examines the orientation of educational values toward social and personal factors. It highlights that 
social and educational values should contribute to the comprehensive development of individuals, enhance their dignity, 
ensure the recognition of the individual factor by educators as the leading subject of the educational process, and foster 
the formation of independent thinking and social activity skills.

Key words: education, values, social factor, orientation, feature, social values, educational values, dignity, educator, 
educational process, subject, independent thinking.
Аннотация: В статье анализируется направленность образовательных ценностей на социальный и личностный 
факторы. Подчеркивается, что социальные и образовательные ценности должны способствовать всестороннему 
развитию личности, повышению ее достоинства, обеспечивать признание педагогами индивидуального фактора 
ведущим субъектом образовательного процесса, а также формированию свободного и самостоятельного мыш-
ления и навыков социальной активности.

Ключевые слова: образование, ценности, социальный фактор, направленность, особенность, социальные цен-
ности, образовательные ценности, достоинство, педагог, образовательный процесс, субъект, самостоятельное 
мышление.

KIRISH
Xalqimizning milliy ongi, milliy g‘ururi, milliy iftixori, ma’naviy dunyosi kundan-kunga boyib bormoqda. 

Bu esa mustaqil davlatimizning ma’naviy asosini tashkil qiladi. Demak, ma’naviyat qay darajada shakllangan 
bo‘lsa, u shunchalik taraqqiyotga xizmat qilgan. Milliy uyg‘onish, milliy g‘urur, milliy tuyg‘uning tiklanishi-bu milliy 
rivojlanish bilan uzviy bog‘liq bo‘lgan tabiiy qonuniy jarayondir.

Milliy qadriyatlarimiz, urf-odat va an’analarimiz qayta tiklanib yanada rivojlangandagina jamiyatimizda 
o‘tkazilayotgan islohotlar muvaffaqiyatli amalga osha oladi, chunki ma’naviy barkamol, ma’rifatli, ruhan bardam, 
yangicha tafakkurlash qobiliyatiga ega insongina istiqlol va taraqqiyot yo‘lini sharaf bilan o‘ta oladi. Shunday 
ekan, xalqimizning madaniy merosi, yuksak ma’naviy qadriyatlarini chuqur va atroflicha o‘rganib, ularni Respub-
likamizda yashovchi har bir insonning ongiga singdirib, ayniqsa, yosh avlodni ma’naviy yetuk, fidoyi kishilar etib 
tarbiyalash hozirgi kunda dolzarb muammolardan hisoblanadi.

MAVZUGA OID ADABIYOTLAR SHARHI 
Ta’lim qadriyatlarining ijtimoiy va shaxs omiliga yo‘nalganlik xususiyatini ochib beradi. Ijtimoiy qadri-

yatlar, shu jumladan, ta’limiy qadriyatlar ham shaxsni shakllantirishga xizmat qilishi, uning qadr-qimmatini 
oshirishi, pedagoglar tomonidan shaxs omilining ta’lim-tarbiya jarayonlarining yetakchi subyekti sifatida tan 
olishini ta’minlashi, unda erkin va mustaqil fikrlash, shuningdek, ijtimoiy faollik ko‘nikmalarini shakllantirishga 
yordam berishi maqsadga muvofiqdir. Binobarin, barkamol shaxs va malakali mutaxasisni tarbiyalab voyaga 
yetkazishga bo‘lgan ehtiyoj rivojlanayotgan hamda yangicha ijtimoiy munosabatlar qaror topayotgan mavjud 
sharoitda yanada dolzarb ma’no va mohiyat kasb yetadi. “O‘z haq-xuquqlarini taniydigan, o‘z kuchi va imkoni-
yatlariga tayanadigan, atrofidagi sodir bo‘layotgan voqea hodisalarga mustaqil munosabat bilan yondoshadi
gan, ayni zamonda shaxsiy manfaatlarini mamlakat va xalq manfaatlari bilan uyg‘un holda quradigan erkin, har 
jihatdan barkamol insonlarni tarbiyalashimiz kerak”. Bu esa ta’limiy qadriyatlarga bog‘liq. Shuning uchun ham 
yoshlarga ta’limiy qadriyatlarni o‘rgatib tanlangan mavzuning dolzarbligini ta’kidlaydi.

Talabalarga ta’limiy qadriyatlar ta’lim tarbiya jarayonlari muhim o‘rin egallashini ilmiy va amaliy jihatdan 
asoslangan holda quyidagi vazifalarni hal qilish lozim:

•	 ta’lim va tarbiya jarayonlarida talabalarga ta’limiy qadriyatlar haqida ma’lumotlar berib borish;

•	 maktabgacha ta’limda ta’limiy qadriyatlarni bolalar ongiga singdirish metodikasini asoslab berish;

•	 ta’limiy qadriyatlarini ta’lim jarayonida qo‘llashda zamonaviy pedagogik texnologiyasidan unumli foydala-
nish zarur.

TADQIQOT METODOLOGIYASI
Milliy qadriyatlarni o‘rganishda talabalarda milliy g‘oya, milliy ong, milliy g‘urur tushunchalari ketma-ketligini 

shakllantirish lozim. Chunki milliy g‘ururi bo‘lmagan inson hech qachon Vatan boyliklari qadriga yetmaydi, uni 
asrashni xayoliga ham keltirmaydi, ya’ni vatanparvar, fidoyi inson bo‘lib yetisha olmaydi.

Qadriyatlar o‘zining mohiyatiga ko‘ra bir necha turga bo‘linadi. Jumladan inson va uning hayoti eng oliy 
qadriyat hisoblanadi. Inson yo‘q joyda biron narsaning qadr - qimmati haqida so‘zlash be’manilikdir. Shuning 
uchun ham inson qadr-qimmatini e’zozlash, uning turmushini yaxshilash, bilimi va madaniy saviyasini rivojlan-
tirish, sog‘lig‘ini saqlash, hayotini himoya qilish davlatimiz siyosatining asosiy yo‘nalishini tashkil yetadi. Jami-
yatimizda yuz berayotgan tub o‘zgarishlarning, islohotlarning barchasi kishilar hayoti to‘q, boy, go‘zal bo‘lishi, 
inson o‘zini chinakam erkin his etishi, o‘z mehnati natijasining, o‘z taqdirining, o‘z mamlakatining egasi bo‘lishini 
taminlashga qaratilgandir.

Shundan kelib chiqqan holda qadriyatlarga kompleks yondashuv asosida, fikr bildirishga harakat qilamiz. 
Qadr – kishining jamiyatda tutgan o‘rni, obro‘-e’tibori, hurmati, nufuzi. Qadriyat – tevarak-atrofdagi narsala-
rning, kishining jamiyat uchun ijobiy yoki salbiy ahamiyatini ko‘rsatuvchi tushuncha bo‘lib, axloqiy tamoyildir.

TAHLIL VA NATIJALAR
Qadriyatga umuminsoniy qadriyatlar - ma’lum bir axloq me’yorlari, ilg‘or, taraqqiyparvar madaniy me’ro-

slar kiradi. Qadriyatlar moddiy, ijtimoiy, siyosiy, ma’naviy qadriyatlarga hamda ijobiy va salbiy qadriyatlarga 
bo‘linadi. Qadriyatlar faqat o‘tmish uchun qadrli bo‘lmasdan, balki hozirda ham kelajak taraqqiyotida ham qadrli 
bo‘lib, ular jamiyat taraqqiyotiga ijobiy ta’sir qiladi hamda kishilar ongiga singib ijtimoiy ahamiyat kasb etadigan 
moddiy, ma’naviy, tabiiy, diniy, axloqiy, falsafiy va h.k.lar majmui tushuniladi.

Qadriyat turlari quyidagilar:

•	 tabiiy qadriyatlar;

•	 moddiy qadriyatlar;

•	 ma’naviy qadriyatlar;

•	 estetik qadriyatlar;

•	 milliy qadriyatlar;

•	 umuminsoniy qadriyatlar.

Bular o‘z navbatida shajaraviy xususiyatga ega.

Tabiiy qadriyatlar - insonning yashashi va rivojlanishi uchun zarur bo‘lgan resurslar, ya’ni yer va yer osti 
boyliklari, suv, havo, o‘rmonlar, o‘simliklar, hayvonot dunyosi va boshqalar.

Moddiy qadriyatlar - insonlarning moddiy ehtiyojlarini qondirishda qadrli bo‘lgan narsa (predmet, buyum)
lardir. Ular: ishlab chiqarish vositalari va qurollari, mehnat predmetlari, moddiy ne’matlar, kishi faoliyati jara
yonini amalga oshirishdagi buyumlar.

Ma’naviy qadriyatlar – siyosiy, huquqiy, badiiy, diniy, estetik, falsafiy, axloqiy, ma’rifiy, madaniy qadriyatlar 
majmuasidir.

Estetik qadriyatlar – barcha ham shaklan, ham mazmunan go‘zalliklardir (barcha tabiiy va ijtimoiy go‘zal-
liklar).

Milliy qadriyatlar – muayyan xalq va millatlarning uzoq tarixiy davrlar asosida rivojlanib kelgan va ma’lum 
shakl va mazmunga ega bo‘lgan moddiy va ma’naviy boyliklar majmuasidir.

Umuminsoniy qadriyatlar – umumbashariy ahamiyatga ega bo‘lgan va uning sivilizatsiyasi bilan bog‘liq 
bo‘lgan moddiy va ma’naviy qadriyatlar majmuasidir.

Umuminsoniy qadriyatlarning asosini kurrai zamindagi ilm-fanni taraqqiy ettirish, dunyo bo‘yicha tinchlik 
va barqarorlikni saqlash, ekologik muammolar yechimini izlash, yadroviy qurollar poygasini to‘xtatish, turli 
xalqaro xavflarni oldini olish, turli kasalliklarning oldini olish, tabiatni muhofaza qilish, qashshoqlik va savodsiz-
likka barham berish, sanoat xom ashyosi, energiya manbalarini yaxshilash, koinot va jahon okeani resurslarini 
o‘zlashtirish va shu kabilar bilan bog‘liq bo‘lgan muammolar tashkil etadi. Bizning oldimizda turgan ijtimoiy-
siyosiy, iqtisodiy, madaniy, ma’naviy muommolarni hal etishga to‘sqinlik qiladigan hodisalar reaktsion qadriyat-
larga kiradi.

Progressiv qadriyatlarning barcha turlari insonning farovon hayot kechirishini, erkin yashashi, ma’naviy-
axloqiy kamol topishi uchun xizmat qiladigan vositalar hisoblanadi. Shuning uchun ham ularni avaylab asrash, 
yuksaltirish inson shaxsiy hayotida ham, jamiyat taraqqiyotida ham katta ahamiyat kasb etadi.

Tushunchaning tub ma’nosi borasida bildirilgan fikrlarni umumlashtirish asosida, ta’limiy qadriyatlar 
tushunchasini shunday sharqlashimiz mumkin: ta’limiy qadriyatlar shaxsga ilmiy-nazariy bilimlarni berish, unda 
yuksak ma’naviy-axloqiy sifatlarni tarbiyalash, uning har tomonlama barkamol bo‘lib voyaga yetishida muhim 
ijtimoiy-pedagogik ahamiyatga ega bo‘lgan, shuningdek, o‘ziga hos ahamiyat kasb etuvchi ob’ektiv va sub’ektiv 
omillar majmuasidir.

Yangilangan jamiyat, ma’naviy, intellektual qadriyatlar, xalqning boy an’analari, umuminsoniy hamda milliy 
qadriyatlar, fan, texnika, texnologiyalar yutuqlariga tayangan holda, shuningdek, ma’naviy-axloqiy an’analarini 
qayta tiklash va rivojlantirish asosida rivojlanadi.

XULOSA VA TAKLIFLAR
Bugungi kunda ta’lim tizimida yuz berayotgan tub o‘zgarishlar, globallashuv jarayonlari, zamonaviy 

texnologiyalarning jadal rivojlanishi va ijtimoiy hayotda ro‘y berayotgan yangilanishlar pedagogik faoliyatning 
mazmun-mohiyatini qayta ko‘rib chiqishni talab qilmoqda. Ayniqsa, pedagogik faoliyatga tayyorlanayotgan tala-
balarni ta’limiy qadriyatlar asosida shakllantirish dolzarb masalaga aylangan.

Ta’limiy qadriyatlar – bu shaxsda professional kompetensiyalarni shakllantiruvchi, ularning jamiyat 
oldidagi ma’naviy, axloqiy va kasbiy mas’uliyatini anglatadigan tamoyillardir. Bunday qadriyatlar asosida shak-
llangan bo‘lajak pedagoglar nafaqat bilim va ko‘nikmaga ega bo‘ladi, balki o‘z kasbiga, o‘quvchilarga va jami-
yatga nisbatan yuksak mas’uliyat bilan yondashadi.

Talabalarni pedagogik faoliyatga tayyorlash tizimini ta’limiy qadriyatlar asosida takomillashtirish quyidagi 
asosiy jihatlar bilan ahamiyatlidir:

1.	 Pedagogik tayyorgarlikning mazmunini boyitadi – Ta’limiy qadriyatlar orqali talabalar faqat nazariy 
bilimlarni emas, balki amaliy ko‘nikmalarni ham hayotiy qadriyatlar bilan uyg‘unlashtirishga o‘rganadilar.

2.	 Kasbiy identifikatsiyani mustahkamlaydi – Bo‘lajak o‘qituvchilarda o‘z kasbiga bo‘lgan ijobiy munos-
abat, ichki e’tiqod va motivatsiyani shakllantiradi.

3.	 Ijtimoiy mas’uliyatni oshiradi – Ta’limiy qadriyatlarga asoslangan yondashuv orqali talabalarda vatan-
parvarlik, halollik, adolatparvarlik, insonparvarlik kabi fazilatlar rivojlanadi.

4.	 Innovatsion pedagogik yondashuvlarni rivojlantiradi – Talabalar o‘quv jarayonida qadriyatlar asosida 
mustaqil fikrlash, tanqidiy yondashuv, kreativlik va muammoli vaziyatlardan chiqish yo‘llarini izlashga o‘rga-
nadilar.

5.	 Barqaror rivojlanish tamoyillariga xizmat qiladi – Yuksak qadriyatlar asosida tarbiyalangan pedagoglar 
kelajak avlodni ham barqaror rivojlanishga yo‘naltira oladi.

Shu bois, pedagogika oliy ta’lim muassasalarida ta’limiy jarayonni zamonaviy talablar asosida takomil-
lashtirish, bunda ma’naviy-axloqiy, milliy va umuminsoniy qadriyatlarga tayanish – nafaqat pedagogik jarayon 
sifatini oshiradi, balki ta’lim samaradorligini tubdan kuchaytiradi.Talabalarni ta’limiy qadriyatlar asosida peda-
gogik faoliyatga tayyorlash tizimini takomillashtirish – bu jamiyatimizda sog‘lom fikrli, ma’naviy yetuk, kasbiy 
mas’uliyatga ega pedagoglar avlodini shakllantirishning eng muhim omillaridan biridir. Bu esa nafaqat ta’lim 
sifatiga, balki butun jamiyat taraqqiyotiga bevosita ta’sir ko‘rsatadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

